
				এই পাতাটির মুদ্রণ সংশোধন করা প্রয়োজন। 
मङ्जीडि जब Sé
যে স্বপ্ন দেখে আমরা বিভোর হয়েছি তা শুধু স্বাধীন ভারতের স্বপ্ন নয়। আমরা চাই ন্যায় ও সাম্যের উপর প্রতিষ্ঠিত এক স্বাধীন রাষ্ট্র-আমরা চাই এক নূতন সমাজ, ও এক নূতন রাষ্ট্র, যার মধ্যে মূর্ত হয়ে উঠবে মানব-জীবনের শ্রেষ্ঠ ও পবিত্ৰতম আদর্শগুলি । গুরুদেব । আপনি বিশ্বমানবের শাশ্বত কণ্ঠে আমাদের সুপ্তোখিত জাতির আশা আকাভূক্ষাকে রূপ দিয়েছেন। আপনি চিরকাল মৃত্যুঞ্জয়ী যৌবনশক্তির বাণী শুনিয়ে আসছেন। আপনি শুধু কাব্যের বা শিল্পকলার রচয়িতা নন । আপনার জীবনে কাব্য এবং শিল্পকলা রূপ পরিগ্রহ করেছে । আপনি শুধু ভারতের কবি নন-আপনি বিশ্বকবি। আমাদের স্বপ্ন মূর্ত হতে চলেছে দেখে যে সমস্ত কথা, যে সমস্ত চিন্তা, ষে সমস্ত ভােব আজ আমাদের অন্তরে তরঙ্গায়িত হয়ে উঠছে-তা। আপনি যেমন উপলব্ধি করবেন, তেমন আর কে করবে ? যে শুভ অনুষ্ঠানের জন্য আমরা এখানে সমবেত হয়েছি তার হোতা। আপনি ব্যতীত আর কে হতে পারবে ? গুরুদেব ! আজিকার এই জাতীয় যজ্ঞে আমরা আপনাকে পৌরোহিত্যের পদে বরণ করে। ধন্য হচ্ছি। আপনার পবিত্র করকমলের দ্বারা ‘মহাজাতি সাদনের’ ভিত্তি স্থাপন করুন। যে সমস্ত কল্যাণ প্ৰচেষ্টার ফলে ব্যক্তি ও জাতি মুক্ত জীবনের আস্বাদ পাবে এবং ব্যক্তির ও জাতির সর্বাঙ্গীণ উন্নতি সাধিত হবে-এই গৃহ তারই জীবন কেন্দ্র হয়ে ‘মহাজাতি সদন” নাম সার্থক করে তুলুক-এই আশীৰ্বাদ আপনি করুন। এবং আশীৰ্বাদ কৰুন যেন আমরা অবিরাম গতিতে আমাদের সংগ্রাম পথে অগ্রসর হয়ে ভারতের স্বাধীনতা অর্জন করি এবং আমাদের মহাজাতির সাধনাকে সকল রকমে সাফল্যমণ্ডিত ও জয়যুক্ত করে তুলি *

